
BUDJET JARAYONIDA DAVLAT VA NODAVLAT 
ORGANLARINING ISHTIROKI

Annotatsiya. Mazkur maqolada budjet mablag‘laridan foydalanish mexanizmini takomillashtirish 
masalalari yoritilgan bo‘lib, davlat iqtisodiyotini samarali boshqarish va ijtimoiy farovonlikni 
oshirishda muhim ahamiyat kasb etuvchi omillar tahlil qilingan. Jumladan, budjet jarayonida 
nodavlat organlarning ishtiroki budjet mablag‘larining oqilona va samarali sarflanishi nafaqat 
iqtisodiy barqarorlikni ta’minlashi, balki korrupsiyani kamaytirish, davlatning ijtimoiy mas’uliyatini 
kuchaytirishda ham hal qiluvchi omil hisoblanishiga e’tibor qaratilgan. Maqolada budjet mablag‘laridan 
foydalanish mexanizmlarini takomillashtirishda shaffoflikni ta’minlash, davlat xaridlarini adolatli 
va raqobatbardosh asosda amalga oshirish, tender tizimini rivojlantirish, natijaga yo‘naltirilgan 
budjetlashtirish tizimini joriy qilish kabi choralar muhimligi alohida ta’kidlanib, bunda davlat va 
nodavlat tashkilotlarning o‘rni tahlil qilingan. Ayniqsa, davlat xarajatlarini ochiq platformalar orqali 
kuzatish, fuqarolar va nodavlat tashkilotlarini bu jarayonlarga jalb qilish orqali jamoatchilik nazoratini 
kuchaytirish masalalari bayon etilgan. 

Kalit so‘zlar: budjet jarayoni, daromadlar, xarajatlar, budjet tizimi, davlat organi, nodavlat 
tashkiloti, platforma, jamoatchilik nazorati 

УЧАСТИЕ ГОСУДАРСТВЕННЫХ И НЕГОСУДАРСТВЕННЫХ ОРГАНОВ 
В БЮДЖЕТНОМ ПРОЦЕССЕ

Юсупов Сардорбек Баходирович, 
доктор юридических наук, профессор, 

заведующий кафедрой 
«Административное и финансовое право» 

Ташкентского государственного юридического университета 

Аннотация. В данной статье освещаются вопросы совершенствования механизма 
использования бюджетных средств, анализируются факторы, имеющие важное значение 
для эффективного управления государственной экономикой и повышения социального 
благосостояния. В частности, подчёркивается, что участие негосударственных организаций в 
бюджетном процессе способствует не только рациональному и эффективному расходованию 
бюджетных средств и обеспечению экономической стабильности, но и снижению уровня 
коррупции, а также укреплению социальной ответственности государства. В статье 

Kirish
Har bir davlatning iqtisodiy barqarorligi 

va ijtimoiy taraqqiyoti samarali budjet siyo-
satini yuritishga chambarchas bog‘liq. Bud-
jet jarayoni davlat moliyaviy resurslarini 
shakllantirish, taqsimlash va ulardan oqilona 
foydalanish tizimi bo‘lib, unda nafaqat dav-
lat hokimiyati va boshqaruvi organlari, balki 
nodavlat notijorat tashkilotlari ham faol ish-
tirok etadi.

Davlat organlari budjetni tuzish, tasdiq-
lash, ijrosini tashkil etish hamda nazorat qi-
lish orqali moliyaviy barqarorlikni ta’minlay-
di. Nodavlat sektor esa jamoatchilik nazorati-
ni amalga oshiradi, ijtimoiy loyihalarda ham-
korlik qiladi va aholining manfaatlarini ifoda-

laydi. Shu tariqa budjet jarayonida davlat va 
nodavlat tuzilmalarining o‘zaro hamkorligi 
mamlakatda ochiqlik, shaffoflik va samara-
dorlikni oshirishga xizmat qiladi.

Davlat budjeti – mamlakatning iqtisodiy 
va ijtimoiy rivojlanishida muhim o‘rin tuta-
digan asosiy moliyaviy manba hisoblanadi. 
Budjet mablag‘larining to‘g‘ri taqsimlanishi 
aholining farovonligini oshirish, ijtimoiy so-
halarni rivojlantirish hamda davlat boshqa-
ruvining samaradorligini ta’minlashga xizmat 
qiladi.

Asosiy qism
Maʼlumki, iqtisodiy jihatdan rivojlangan 

mamlakatlarning barchasida moliya sohasi-
da davlat nazorat organlari faoliyati yo‘lga 

акцентируется важность обеспечения прозрачности при использовании бюджетных 
средств, справедливого и конкурентного осуществления государственных закупок, развития 
тендерной системы, внедрения системы бюджетирования, ориентированной на результат. 
Анализируется роль государственных и негосударственных организаций в этих процессах. 
Особое внимание уделено вопросам усиления общественного контроля посредством 
мониторинга государственных расходов через открытые платформы и вовлечения граждан и 
негосударственных институтов в данные процессы.

Ключевые слова: бюджетный процесс, доходы, расходы, бюджетная система, 
государственный орган, негосударственная организация, платформа, общественный контроль

PARTICIPATION OF STATE AND NON-STATE BODIES IN THE BUDGET PROCESS

Yusupov Sardorbek Bakhodirovich,
Head of the Department

of Administrative and Financial Law,
Tashkent State University of Law, 

Doctor of Science in Law, Professor

Abstract. This article covers the issues of improving the mechanism of use of budgetary funds 
and analyzes the factors that are important in the effective management of the state economy and in 
improving social well-being. In particular, the participation of non-governmental bodies in the budget 
process and the rational and effective expenditure of budgetary funds provides not only economic 
stability. And it is also a decisive factor in reducing corruption and strengthening the social responsibility 
of the state. The article analyzes the importance of measures such as increasing transparency in 
improving mechanisms for the use of budgetary funds, the implementation of public procurement on a 
fair and competitive basis, the development of a tender system, the implementation of a result-oriented 
budgeting system, and the role of state and non-governmental organizations in this. In particular, issues 
related to strengthening public control have been outlined through monitoring public spending via open 
platforms and by involving citizens and NGOs in these processes.

Keywords: budget process, revenues, expenses, budget system, government agency, 
non-governmental organization, platform, public control

qo‘yilgan. Jahon amaliyotida ishlab chiqilgan 
davlat nazorati sohasidagi umumiy tamoyil-
larga qonuniylik, xolislik, mustaqillik va osh-
koralik kiradi.

Huquqshunos olimlar o‘z asarlarida dav-
lat budjeti ustidan nazorat, uning vazifa va 
funksiyalari bo‘yicha turli yondashuvlarni 
bayon etishgan. Masalan, parlament nazo-
rati shular ichidagi eng asosiylaridan biri 
hisoblanadi. Akademik A.  Saidov parlament 
nazoratiga “qonun chiqaruvchi hokimiyat 
tomonidan amaldagi qonunlarning samara-
li ijro etilishi uchun doimiy monitoring qi-
lish, ijro hokimiyati organlari faoliyatining 
qonunchilik va normalarga muvofiqligini 
tekshirish, shuningdek, tekshiruvlar natija-
sida aniqlangan huquqbuzarliklarni barta-
raf qilish va oldini olishga qaratilgan turli 
kompleks chora-tadbirlar” deya ta’rif beradi 
(Saidov, 2019).

Sh.  Zulfiqorovning fikricha, parlament 
nazorati mustaqil va qonuniy, tizimli vakil-
lik organi faoliyati bo‘lib, uning palatalari, 
qo‘mita va komissiyalari, palata a’zolarining 
ijro hokimiyati hamda boshqa davlat organ-
lari, xo‘jalik boshqaruv organlarining inson 
va fuqarolarning huquqlari, erkinliklari, qo-
laversa, O‘zbekiston Respublikasi Konstitut-
siyasiga rioya qilinishini ta’minlash hamda 
konstitutsiyaviy va joriy qonunlar ijrosini na-
zorat qilish faoliyati hisoblanadi (Zulfikarov, 
2015). Rossiyalik huquqshunos olima T. Xab-
riyevaning fikricha, budjet jarayoni nazorati  
“… birinchidan, bu reglamentatsion darajada-
gi huquqni amalga oshirishning huquqiy tad-
biridir. Ikkinchidan, budjet ijrosi nazoratini 
amalga oshirish asoslari, tartiblari va shakl-
lari qonun bilan belgilab qo‘yiladi (Khabriev, 
2006). A.D. Kerimov va T. Xabriyevaning fikri-
cha, parlament nazorati, avvalo, ma’muriyat-
ning davlatdagi hokimiyati amalda butunlay, 
cheklanmagan tarzda egallab olinishi, de-
mokratik institutlar faoliyati yo‘qqa chiqarib 
yuborilishiga yo‘l qo‘ymaslik uchun zarurdir 
(Khabriev, 2006). Demak, budjet ijrosi yuza-
sidan nazorat davlat budjeti mablag‘lari ish-

latilishini qonunlarga, me’yoriy hujjatlarga va 
belgilangan maqsadlarga muvofiqligini tek-
shirish, budjet ijrosi jarayonidagi samarador-
lik, shaffoflik va iqtisodiy samarani baholash 
hamda aniqlangan kamchiliklar va qonunbu-
zarliklarni bartaraf etish jarayonidir.

Davlat budjeti jarayonida nafaqat davlat 
organlari, balki nodavlat organlari ham ma’-
lum bir vazifa va funksiyalarga ega hisobla-
nadi. 

Oʻzbekiston Respublikasi Budjet kodeksi-
ning 69-moddasiga binoan davlat budjetining 
xarajat qismi quyidagilardan iborat:

–	 ijtimoiy soha va aholini ijtimoiy qoʻllab-
quvvatlash xarajatlari;

–	 nodavlat notijorat tashkilotlarini va fu-
qarolik jamiyatining boshqa institutlarini 
davlat tomonidan qoʻllab-quvvatlash xarajat-
lari;

–	 iqtisodiyot xarajatlari;
–	 markazlashtirilgan investitsiyalarni mo-

liyalashtirish xarajatlari;
–	 davlat hokimiyati va boshqaruvi organ-

larini, adliya va prokuratura organlarini saq-
lab turish xarajatlari;

–	 sudlarni saqlab turish xarajatlari;
–	 fuqarolarning oʻzini oʻzi boshqarish or-

ganlarini saqlab turish xarajatlari;
–	 boshqa xarajatlar.
Davlat budjetining xarajat qismi tarkibida 

Oʻzbekiston Respublikasi Vazirlar Mahkama-
sining, Qoraqalpogʻiston Respublikasi res-
publika budjetining, viloyatlar viloyat bud-
jetlarining va Toshkent shahri shahar budje-
tining, tumanlar va shaharlar budjetlarining 
zaxira jamgʻarmalari hisobga olinadi (Zulfika-
rov et al., 2015).

Budjet jarayoni – budjet tizimi budjetlari-
ni shakllantirish, tuzish, koʻrib chiqish, qabul 
qilish, tasdiqlash va ijro etish, ularning shakl-
lantirilishini, tuzilishini hamda ijrosini nazo-
rat qilish, budjet tizimi budjetlarining ijrosi 
toʻgʻrisidagi hisobotlarni tayyorlash va tas-
diqlash, shuningdek, ular oʻrtasidagi oʻzaro 
munosabatlar jarayoni hisoblanadi. Mazkur 
jarayon faqat budjet mablag‘larini taqsim-

lash yoki xarajatlarni rejalashtirish bilangina 
cheklanmaydi. U, avvalo, mamlakatning iq-
tisodiy rivojlanish yo‘nalishlarini belgilash, 
ijtimoiy sohalarni moliyalashtirish va davlat 
siyosatining ustuvor yo‘nalishlarini amalda 
ro‘yobga chiqarish vositasi sifatida xizmat qi-
ladi.

Budjet jarayonining tarkibiy qismlariga 
quyidagilar kiradi:

–	 budjet loyihalarini tayyorlash va 
shakllantirish;

–	 ularni tegishli davlat organlari tomo-
nidan ko‘rib chiqish va tasdiqlash;

–	 tasdiqlangan budjetning ijrosini tash-
kil etish va nazorat qilish;

–	 budjet ijrosi to‘g‘risidagi hisobotlarni 
tuzish, tahlil qilish va tasdiqlash.

Bundan tashqari, budjet jarayoni doirasi-
da turli darajadagi budjetlar – respublika, Qo-
raqalpog‘iston Respublikasi, viloyat, tuman 
va shahar budjetlari o‘rtasida o‘zaro moliya-
viy munosabatlar ham shakllanadi (Belobra-
gin et al., 2019).

Umuman olganda, budjet jarayoni – dav-
latning iqtisodiy siyosatini amaliyotga tat-
biq etuvchi, mamlakat resurslarini samarali 
boshqarishga yo‘naltirilgan murakkab, lekin 
muhim mexanizm hisoblanadi.

Rivojlangan mamlakatlarda budjet islo-
hotlariga bo‘lgan ehtiyojni bir necha sabablar 
bilan izohlasa bo‘ladi. Bir tomondan, jami-
yatning fiskal organga o‘tkazayotgan ta’siri 
hukumatni davlat budjetini shakllantirishda 
manfaatdor taraflar bilan murosaga kelishga 
undamoqda. Ikkinchi tomondan, parlament 
a’zolari tushunarli bo‘lgan budjetga ega bo‘-
lishni, uni shakllantirish, qabul qilish va ijrosi 
ustidan nazoratni amalga oshirishda faol rol 
o‘ynashni xohlamoqdalar. Oddiy fuqarolar-
ning orzusi soliqlardan tushayotgan mablag‘-
lar qanday ishlatilgani haqida haqqoniy va 
to‘la ma’lumot olishdir. Ijro etuvchi organlar 
esa, o‘z navbatida, parlament a’zolaridan dav-
lat budjetini shakllantirishning maqsadi va 
vazifalari bo‘yicha ularning aniq yondashu-
vini bilishni, budjet mablag‘larini sarflashda 

imkoni boricha kengroq erkinlikni va mus-
taqillikni talab qilmoqdalar (Zulfikarov et al., 
2015).

Oxirgi o‘n yillikda turli mamlakatlar-
da keng qamrovli budjet islohotlari amalga 
oshirilgan. Jumladan, Buyuk Britaniya, Yangi 
Zelandiya, Kanada va Shvetsiyada shunday 
islohotlar o‘tkazildi. Ularning ijobiy natijalari-
dan Fransiyaning davlat budjetini yanada ta-
komillashtirish siyosatida keng foydalanilgan 
(Belobragin et al., 2019).

So‘nggi yillarda rivojlangan xorijiy mam-
lakatlarda amalga oshirilayotgan budjet islo-
hotlari davlat moliyasini boshqarish tizimi-
ni takomillashtirish, uning samaradorligini 
oshirish va jamoatchilik oldida ochiqlikni ta’-
minlashga qaratilgan. Ushbu islohotlar aso-
san jamiyat, hukumat va parlament o‘rtasi-
dagi moliyaviy munosabatlarda muvozanatni 
mustahkamlash, shuningdek, davlat boshqa-
ruvida natijadorlik madaniyatini shakllanti-
rishga xizmat qilmoqda.

Birinchidan, islohotlarning asosiy maq-
sadi – davlat budjeti bilan bog‘liq siyosatni 
barcha fuqarolar uchun ochiq va tushunarli 
shaklda ifodalashdir. Buning uchun budjet-
ning yangi, soddalashtirilgan va shaffof tu-
zilmasi joriy etilib, soliq to‘lovchilarga ular-
ning to‘lovlari qanday sarflanayotgani haqida 
muntazam va batafsil hisobotlar taqdim etil-
moqda. Bu yondashuv fuqarolarning davlat 
moliyasi ustidan jamoatchilik nazoratini ku-
chaytiradi va hukumat faoliyatiga ishonchni 
mustahkamlaydi.

Ikkinchidan, islohotlar davlat budjeti 
boshqaruvining yangi madaniyatini – nati-
jadorlikka yo‘naltirilgan boshqaruv tizimi-
ni shakllantirishga qaratilgan. Bu jarayonda 
budjet mablag‘larini samarali sarflash, xa-
rajatlar uchun mas’uliyatni oshirish hamda 
ularning natijalarini baholash mexanizmlari-
ni joriy etish muhim o‘rin tutadi. Shunday qi-
lib, budjet jarayoniga nafaqat mablag‘ taqsim-
lash tizimi, balki davlat faoliyatining iqtisodiy 
natijalarini o‘lchaydigan vosita sifatida ham 
qaralmoqda.

Uchinchidan, budjet islohotlari doirasi-
da davlat buxgalteriya hisobi tizimini mo-
dernizatsiyalash orqali moliyaviy shaffoflik 
darajasini oshirishga alohida e’tibor qaratil-
moqda. Bu esa davlat moliyaviy hisobotlari-
ni xalqaro standartlarga moslashtirish, ochiq 
ma’lumotlar tizimini kengaytirish va hisob-
dorlikni ta’minlash imkonini beradi (Young, 
2017).

Davlat organlari budjet jarayonining bar-
cha bosqichlarida bevosita ishtirok etadi. 
Ularning asosiy vazifalari quyidagilardan ibo-
rat:

Oliy Majlis palatalari – davlat budjeti lo-
yihasini ko‘rib chiqadi, muhokama qiladi va 
tasdiqlaydi. Shuningdek, budjet ijrosi ustidan 
parlament nazoratini amalga oshiradi.

Vazirlar Mahkamasi – budjet loyihasini 
ishlab chiqish va uni parlamentga kiritish, 
shuningdek, budjetning ijrosini ta’minlash bi-
lan shug‘ullanadi.

Moliya vazirligi – budjetni shakllantirish, 
mablag‘larni taqsimlash, budjet ijrosini tash-
kil etish va nazorat qilishda markaziy organ 
sifatida harakat qiladi.

Hisob palatasi – budjet mablag‘larining 
maqsadli va oqilona sarflanishi, moliyaviy in-
tizomga rioya etilishi yuzasidan tashqi audit 
va nazoratni amalga oshiradi.

Mahalliy davlat hokimiyati organlari – hu-
dudiy budjetlarni tuzish, tasdiqlash va ijrosi-
ni ta’minlash, shuningdek, aholi ehtiyojlarini 
hisobga olgan holda moliyaviy siyosat yuri-
tish bilan shug‘ullanadi.

“O‘zbekiston Respublikasi Oliy Majlisi Qo-
nunchilik palatasi to‘g‘risida”gi Konstitutsiya-
viy qonunning 10-moddasida belgilanishicha, 
“Qonunchilik palatasi majlisiga davlat organ-
lari va nodavlat notijorat tashkilotlarining, il-
miy muassasalarning vakillari, mutaxassislar 
va olimlar, matbuot organlarining, televide-
niye, radio va boshqa ommaviy axborot vo-
sitalarining vakillari taklif qilinishi mumkin”. 
O‘zbekiston Prezidenti tomonidan olib bori-
layotgan islohotlarning ham negizida aynan 
nodavlat notijorat tashkilotlarining ijtimoiy 

siyosatdagi ishtirokini kengaytirish masalasi 
yotgani bejiz emas.

Nodavlat notijorat tashkilotlari (NNT) va 
fuqarolik jamiyati institutlari ham budjet ja-
rayonida muhim rol o‘ynaydi. Ularning ish-
tiroki, avvalo, budjet ochiqligi va jamoatchi-
lik nazoratini ta’minlashda namoyon bo‘ladi 
(Vinogradova, 2012).

NNTlar budjet loyihalari yuzasidan jamo-
atchilik muhokamalarida qatnashadi, aholi-
ning manfaatlarini ifoda etadi hamda takliflar 
kiritadi (Cofelice, 2022).

Ommaviy axborot vositalari budjet jara-
yoni to‘g‘risidagi ma’lumotlarni yoritish orqa-
li ochiqlik va shaffoflikni kuchaytiradi.

Ilmiy muassasalar va mutaxassislar bud-
jet siyosatini takomillashtirish, iqtisodiy tah-
lillarni amalga oshirish va ekspert xulosala-
rini tayyorlash orqali amaliy yordam beradi 
(Murzakulova, 2012).

Fuqarolik jamiyati institutlari jamoatchi-
lik nazoratini amalga oshirib, budjet mablag‘-
larining maqsadli sarflanishi va ijtimoiy loyi-
halarning samaradorligini baholaydi (Kanis, 
2012).

Xalqaro amaliyotda ham budjet xarajatlar-
ning samaradorligi parlament va jamoatchilik 
nazoratining predmeti hisoblanadi (Kradi-
nov, 2012). Bu borada AQShda 2003-yildan 
hukumat tomonidan taqdim etiladigan dav-
lat dasturlarini baholashning yangi mexaniz-
mi (Program Assessment Rating Tool – PART) 
joriy qilindi. Mazkur mexanizmiga muvofiq, 
AQSh Kongressi Davlat budjetidan ajratila-
digan mablag‘lar bilan moliyalashtiriladigan 
davlat dasturlari va loyihalar samaradorligi-
ni maxsus anketalar yordamida 5  ta reyting: 
“samarali”, “o‘rtacha samarali”, “adekvatli”, 
“samarasiz” va “ma’lumotlar mavjud emas” 
bo‘yicha baholab kelmoqda.

Mazkur reytingga qarab, AQSh parlamen-
ti davlat loyihalarini davlat budjetidan moli-
yalashtirish hajmini belgilaydi. Xuddi shunga 
o‘xshash amaliyot Kanadada (Expenditure 
Management System – EMS) (Website of John 
Mercer), Buyuk Britaniyada (Comprehensive 

Spending Review – CSR) [14], Fransiyada ham 
qo‘llangan.

Hozirgi kunda Davlat budjeti ijrosi haqi-
dagi ma’lumotlar asosan O‘zbekiston Respub-
likasi Oliy Majlisining Qonunchilik palatasi va 
Senatning rasmiy veb-saytlaridagina joylash-
tirilib boriladi. Biroq mazkur ma’lumotnoma-
lar bilan aholining keng qatlamlari, ayniqsa, 
internetdan foydalanish imkoniyatlari chega-
ralangan hududlarda tanishishi ko‘p qiyinchi-
liklar tug‘diradi.

Ikkinchidan, milliy parlamentning rasmiy 
veb-saytlarida joylashtirilgan davlat budjeti 
haqidagi ma’lumotlar o‘ta chegaralangan va 
ularda davlat budjetining barcha parametr-
lari (masalan, mudofaa va xavfsizlik sohala-
ridagi xarajatlar, tabiiy boyliklardan olingan 
daromadlarning sarflanishi va h.k.) ko‘rsatil-
magan.

Shu bilan birga, davlat budjetining ijrosi-
ga oid ma’lumotlar keng jamoatchilik tomo-
nidan tanishib chiqilishi uchun qaysi manba-
larda joylashtirilishiga tegishli talablar qonun 
hujjatlarida mustahkamlab qo‘yilmagan.

Mazkur holatni bartaraf etish maqsadida 
parlament palatalariga kelib tushgan va ular-
ning mas’ul qo‘mitalarida muhokama qilish 
uchun tayyorlanadigan Davlat budjeti loyiha-

si va uning ijrosi haqidagi barcha ma’lumot-
larni ochiq manbalarda joylashtirish talabi 
O‘zbekiston Respublikasining “O‘zbekiston 
Respublikasi Oliy Majlisi Qonunchilik palata-
sining reglamenti to‘g‘risida”gi (20-, 31-mod-
dalarida) va “O‘zbekiston Respublikasi Oliy 
Majlisi Senatining reglamenti to‘g‘risida”gi 
qonunlarida (16-, 3210-moddalarida) mustah-
kamlab qo‘yish taklif etiladi.

Xulosa
Budjet jarayonida davlat va nodavlat 

sektorlarining o‘zaro hamkorligi moliya-
viy boshqaruvda muvozanatni ta’minlash, 
ochiqlikni oshirish va korrupsion xavflar-
ni kamaytirishga xizmat qiladi. Ular o‘rta-
sidagi muloqot, jamoatchilik eshituvi va 
ochiq hisobot tizimlari orqali davlatning 
moliyaviy faoliyatiga ishonch ortadi. Dav-
lat va nodavlat organlarining budjet ja-
rayonidagi faol ishtiroki – samarali mo-
liyaviy boshqaruv, ochiq va mas’uliyatli 
hukumat tamoyillarini amalga oshirish-
ning muhim kafolatidir. Shu bois, budjet 
siyosatini ishlab chiqish va amalga oshi-
rishda barcha manfaatdor tomonlarning –  
davlat idoralari, NNTlari, ilmiy muassasalar 
va fuqarolik jamiyatining faol hamkorligi za-
rur.

